
				এই পাতাটির মুদ্রণ সংশোধন করা প্রয়োজন। 
* মোহন অমনিবাস . * כלי נה
যুবকের মুখে বিদ্রুপের হাসি ফুটে উঠল। বললে, “আরে মশাই, ঝড় দেখতে সমুদ্রে আসতে হয় না। বাঙলা দেশের ছেলে আমি, কালবৈশাখী দেখে দেখে চোখ পচে গেছে। আপনাদের সাইক্লোন কি তার চেয়েও ভীষণ ?”
মিস সোম সহসা মৃদু হেসে উঠলেন, “আমার ঈশপ ফেবেলের কুয়োর ব্যাঙের গল্প মনে পড়ে গেল।” মিস সোম মৃদু স্বরে বললেন, “প্রতিবাদ কোরে ওদের দপ আহত করবেন না, মিঃ চন্দ। নিজেদের মূর্খতার অহঙ্কার নিয়েই ওঁরা সন্তুষ্ট থাকুন।”
এদিকে সন্ধ্যা আগতপ্রায়। রাত্রির আহার আটটার সময় নির্ধারিত থাকলেও সেদিন সাইক্লোন সম্ভাবনায় সন্ধ্যায় সময়ই আহারের ঘণ্টা বেজে উঠল। আমরা সকলে ডাইনিং হলে নেমে গেলুম।
(&) সকলের মুখেই একটা অনাগত বিপদের আতঙ্ক-চিহ্ন। দসু মোহনের সান্নিধ্য-চিত্তা অতিক্রম কোরেও সাইক্লোন-আতঙ্ক সকলের মুখে অধিক পরিমাণে দেদীপ্যমান।
আহারে বসে দেখলুম, প্রফুল্ল মিত্র একখানা ছোট টেবিলে একা খেতে বসেছে। আমার মন সহানুভূতিতে ভরে গেল! ভাবলুম, যদিই বেচারা নির্দোষ হয়, তবে তার ওপর আমাদের সকলের এই অসঙ্গত আচরণ সত্যই একটু অধিক পরিমাণে লজ্জাজনক। কিন্তু আমার আনন্দও কম হচ্ছিল না। কারণ, তার মত অতি সুশ্রী যুবকের মোহ ত্যাগ কোরে যদি আমার মত যুবকের প্রতি মিস সোম এতখানি অনুরক্ত হয়ে না উঠতেন তা’ হ’লে ? কল্পনাতেও বেদনা অনুভব করি।
তাড়াতাড়ি আহার শেষ কোরে আমরা ডেকে উপস্থিত হলুম। সবে মাত্র সন্ধ্যা। অসহ্য গরম। সমুদ্র তরঙ্গশূন্য। চারদিকে একটা থমথমে ভাব। আকাশের রঙ পাণ্ডুর। এতটুকু বাতাসের চিহ্ন কোন স্থানেই নেই। জাহাজের গতি শ্লথ হয়েছে; সাইক্লোন আসবার পূর্বে প্রকৃতির যে-ভাব জীবনে আর একবার প্রত্যক্ষ করবার দুর্ভাগ্য আমার হয়েছিল, ঠিক সেই রকম ভাবের পুনরাবৃত্তি দেখে আমার মন একটু উদ্বিগ্ন হয়ে উঠল। কিন্তু সে উদ্বেগ আমার নিজের জন্য নয়, মিস সোমের মত ক্ষীণাঙ্গী তস্বী তরুণী যে সাইক্লোমের মত বর্বর জন্তুর আক্রমণ সহ্য করতে পারবেন, ভাবতেও আমার ভরসা হচ্ছিল না।
সাইক্লোনের ভয়ে বিপদজ্ঞাপক ঘণ্টাধ্বনির পূর্বেই অধিকাংশ যাত্রী স্ব স্ব কেবিনে আশ্রয় গ্রহণ করেছে। আমি এক রেলিংয়ের ধারে দাড়িয়ে চিন্তা করছিলুম, এমন সময়ে সুমধুর স্বরে মিস সোম ডাকলেন, “মিঃ চন্দ?” "قية
আমি চমকিত হয়ে পিছন ফিরতেই দেখলুম, চোখে মুখে আতঙ্ক পরিস্ফুট কোরে মিস সোম একখানা ডেক চেয়ারে উপবেশন কোরে আমার দিকে চেয়ে রয়েছেন।
আমি দ্রুতপদে তার নিকটে গেলুম ও অন্য চেয়ার দখল কোরে বসলুম। বললুম, “কি হয়েছে, মিস সোম?”
মিস সোম মুখ নত কোরে বললেন, “আমার অত্যন্ত ভয় করছে, মিঃ চন্দ।” আমি কি বোলে সাত্বনা দেব ভেবে পেলুম না। কারণ জীবনে নারী সম্বন্ধে বিশেষ অভিজ্ঞতা অর্জন করতে পারিনি আমি। সুযোগেরও অভাব প্রচুর পরিমাণে অন্তরায় হয়েছিল। বললুম, “আপনার ভীত হওয়া ত উচিত নয়, মিস সোম। আপনি দু’বার

